
Il-Kodiċi tal-Aħjar Prassi dwar kif jitmexxew il-proċedimenti ta’ kontroll tal-għajnuna 
mill-Istat 

Ġabra fil-qosor għaċ-Ċittadin 
 

Il-Kummissjoni Ewropea tipproponi Kodiċi tal-Aħjar Prassi dwar kif 
jitmexxew il-proċedimenti ta’ kontroll tal-għajnuna mill-Istat. 

 
Il-Kummissjoni se ttejjeb it-trasparenza, il-kredibbiltà u l-previdibbiltà ta' kif jitmexxew il-
proċedimenti ta' kontroll tal-għajnuna mill-Istat.  
 
1. X’INHI R-RAĠUNI GĦAT-TITJIB TAL-PROĊEDURI TAL-GĦAJNUNA MILL-ISTAT? 
 
L-għajnuna mill-Istat tista' tkun ta' għajnuna konkreta għas-soċjetà, pereżempju billi jittejjeb l-
ambjent, l-inkoraġġiment tar-riċerka u l-iżvilupp jew billi jinħolqu aktar opportunitajiet għat-
taħriġ tal-impjegati. Madanakollu, l-għajnuna mill-Istat jista' jkollha wkoll effetti negattivi; 
pereżempju, tista' tkun qed tgħin kumpaniji ineffiċjenti biex jibqgħu fis-suq, ħaġa li biż-żmien 
twassal għal prezzijiet ogħla għall-konsumaturi. Il-kumpaniji jistgħu wkoll joqogħdu jkesksu 
gvern kontra ieħor, billi jheddu li jieħdu l-investiment tagħhom lejn dak il-pajjiż li jkun jagħti l-
ogħla sussidji. Għalhekk l-għajnuna mill-Istat trid tiġi analizzata bir-reqqa mill-Kummissjoni 
sabiex jiġi żgurat li din tkun tikkontribwixxi għal għanijiet li dwarhom ikun intlaħaq ftehim 
komuni. Biex jintlaħaq dan il-għan huma meħtieġa proċeduri effikaċi, sempliċi u prevedibbli. 
 
L-istadji differenti tal-proċedura standard għall-kontroll ta’ miżuri ta’ għajnuna mill-Istat huma 
stabbiliti fir-Regolament Proċedurali tal-19991. Iżda t-tmexxija prattika ta’ din il-proċedura tista’ 
tittejjeb b’mod sinifikanti f’termini ta’ dewmien, trasparenza u previdibbiltà, b’impenn konġunt 
tal-Kummissjoni u tal-Istati Membri għal ċerti Prassi Tajba. Bħalissa, huma meħtieġa medja ta’ 5 
xhur qabel ma l-Kummissjoni tkun tista’ tadotta deċiżjoni bbażata fuq investigazzjoni preliminari 
tal-miżura notifikata, u aktar minn 21 xahar jekk il-Kummissjoni jeħtiġilha tiftaħ investigazzjoni 
formali estensiva. Dan id-dewmnien u n-nuqqas ta' prevedibbiltà dwar meta jittieħdu deċiżjonijiet 
for-rigward ta' każi individwali mhumiex sodisfaċenti għall-ħtiġiet ta' negozji moderni.  
 
2. X’JISTA’ JKUN IL-KONTRIBUT TAL-AĦJAR PRASSI BIEX TISSOLOVA DIN IL-PROBLEMA? 
 
Il-Kodiċi tal-Aħjar Prassi għandu jtejjeb id-dixxiplina tal-partijiet kollha; jinkoraġġixxi l-użu ta’ 
kuntatti qabel in-notifika u s-simplifikazzjoni tal-iskambju ta’ informazzjoni bejn il-Kummissjoni 
u l-Istati Membri matul il-fażi ta’ investigazzjoni preliminari, biex b’hekk, ladarba ssir in-
notifikazzjoni, il-kwalità tan-notifiki tal-Istati tittejjeb ħafna, u t-trattatament tal-każi jiġi 
aċċellerat.   
 
Il-Kodiċi tal-Aħjar Prassi għandu jwassal biex il-proċedura ssir aktar trasparenti fl-interess tal-
partijiet interessati.  Il-Kodiċi joħloq proċedura gradwali li b’riżultat ta' dan tkun aktar previdibbli 
għat-trattament tal-ilmenti, inkluż informazzjoni aħjar lil min jilmenta dwar l-azzjoni li tittieħed 
b'rabta mal-ilmenti tagħhom. 
 
3. MIN SE JIBBENEFIKA MINN DIN IN-NOTIFIKA ĠDIDA? 
                                                 
1 Ir-Regolament tal-Kunsill (KE) Nru 659/1999 tat-22 ta' Marzu 1999 li jistabbilixxi regoli dettaljati għall-

applikazzjoni tal-Artikolu [93] tat-Trattat tal-KE, (ĠU L 83.27, tas-27.3.1999, p. 1). 

Il-Kodiċi tal-Aħjar Prassi għandu tkun ta’ benefiċċju għall-partijiet interessati kollha:  L-Istati 
Membri u min jibbenefika mill-għajnuna se jintlaqtu b’mod pożittiv, billi d-deċiżjonijiet dwar l-
għajnuna mill-Istati se jittieħdu b’mod aktar rapidu. Partijiet interessati oħra se jibbenefikaw 
ukoll minħabba li huma se jkunu jistgħu jsemmgħu leħinhom qabel ma l-Kummissjoni tieħu l-
pożizzjoni aħħarija tagħha dwar miżura notifikata ta' għajnuna mill-Istat.   
  
4. META SE TIDĦOL FIS-SEĦĦ IN-NOTIFIKA L-ĠDIDA? 
 
Il-Kodiċi ġie adottat mill-Kummissjoni fid-29 ta' April 2009 u għandu jidħol fis-seħħ qabel is-
sajf. 


